
Abstrakti 

Qëllimi i punimit është analizimi dhe krahasimi i lajmeve në mediat online Telegrafi, Express dhe 

Indeksonline, me fokus se si është bërë raportimi i viktimave nga vrasjet në periudhën 2015 – 

2021. Ky hulumtim ka mbështetjen teorike, si dhe intervista me gazetarët e mediave që kemi rast 

studimi në hulumtim. Ky hulumtim është bazuar në pyetje kërkimore: si e rregullon etika çështjen 

e raportimit të identitetit të viktimave nga vrasjet në mediat online? Dhe cilat janë rastet që mediat 

online kanë zbuluar identitetin e viktimave përgjatë viteve 2015-2021? 

Gjatë këtij hulumtimi janë analizuar nëntë artikuj të cilët kanë raportuar për vrasjet e bëra përgjatë 

periudhës 2015 – 2021 dhe në secilin prej këtyre artikujve janë vrejtur shkelje të etikës profesionale 

duke përfshirë identitetin e viktimave, identitetin e familjarëve të tyre dhe shkelje të tjera 

profesionale. Në përfundim të këtij hulumtimi kemi mundur të shohum që raportimi i viktimave 

në vrasje ka qenë në kundërshtim me rregullat e gazetarisë. 

Ndër të tjera nga ky hulumtim kemi arritur të vijmë në disa rekomandime: të mos publikohen emrat 

e viktimave të vrasjes, por vetëm inicialet siç është edhe e rregulluar me etikë dhe ligje. Mediat 

online të mos bëjnë publike imazhe të viktimës dhe pjesëtarëve tjerë të familjes pas vrasjes, por të 

jepin detaje për rastin që janë të rëndësishme për opinonin publik.  

 

Fjalët kyçe: mediat online, hulumtim, Telegrafi, Express, Indeksonline 

Abstract 

 

The purpose of the paper is to analyze and compare the news in the online media Telegrafi, Express 

and Indeksonline, with a focus on how the reporting of murder victims was done in the period 

2015 - 2021. This research has theoretical support, as well as interviews with media journalists 

that we have case study in research. This research is based on the research question: how does 

ethics regulate the issue of reporting the identity of homicide victims in online media? And what 

are the cases that the online media have revealed the identity of the victims during the years 2015-

2021? 

During this research, nine articles were analyzed that reported on the murders committed during 

the period 2015-2021 and in each of these articles, violations of professional ethics were observed, 

including the identity of the victims, the identity of their family members and other professional 

violations. At the end of this research, we were able to see that the reporting of murder victims 

was contrary to the rules of journalism. 

Among other things, from this research we managed to come to some recommendations: not to 

publish the names of the murder victims, but only the initials, as is regulated by ethics and laws. 

Online media should not publish images of the victim and other family members after the murder, 

but should provide details about the case that are important to public opinion.   

 

Key words: online media, research, Telegrafi, Express, Indeksonline 

Hyrje 

Mediat e lira, të sigurta, të pavarura dhe përgjegjëse janë themeli i zhvillimit të një shoqërie 

demokratike. Ato janë një lidhje e rëndësishme për ndërtimin e një shteti të zhvilluar, për përparim 

social, ekonomik dhe zhvillim të qëndrueshëm. Mirëpo, padyshim që një raportim jo i drejtë i tyre 

mund të sjellë efektet negative në shoqëri dhe të paraqesë problem në informimin të audiencës. 

Një nga çështjet më të ndjeshme për mediat e vendit tonë mbesin vrasjet që ndodhin dhe raportimi 

i tyre. Duke qenë se viteve të fundit vrasjet i janë shtuar shumë Kosovës, është vënë re edhe 

raportimi jo i duhur i disa mediave online duke prekur kështu privatësinë e personave të cilët nuk 

kanë qenë persona publik. 

Mediat online duke dëshiruar të jenë të parët që tregojnë identintetin e personave që ishin pre e 

vrasjeve, me apo pa vetëdije kanë dëmtuar identitetin e viktimës duke përfshirë këtu edhe 

familjarëve të viktimës. Pasi në shumë raste kemi apele nga familjarët që të mos bëhen publike 

identiteti i viktimave pasi po arrinë të sjellë dëme morale të dyfishta në familjen e viktimës.  

Mediat online tashmë janë bërë shtylla kryesore e informimit të opinonit publik, ato janë shumë të 

fuqishme pasi shtrihen në të gjitha shtetet dhe qasja tashmë në ato po vazhdon të mbetet e lehtë 

pasi shpërthimi mediatik dhe konkurrenca pasuese mes kanaleve të ndryshme dhe gazetat për 

audiencën dukshëm ndikojnë në mënyrën se si mbulohen lajmet, mirëpo shpejtësia e interpretimit 

të lajmit po arrin të sjellë shkelje të etikës së identitetit të viktimës. Gazetarët që mbulojnë krimin 

kanë një detyrë sfiduese vendosja e ekuilibrit të duhur midis “të drejtës së publikut për të ditur” 

dhe “përgjegjësisë për të sjellë çështjen në dritë” kundrejt të drejtës së individëve për privatësisë 

Gazetarët kanë të drejta edhe përgjegjësi. Detyra e gazetarit është t'i çojë më tej qëllimet duke 

kërkuar të vërtetën dhe duke ofruar një pasqyrë të drejtë dhe gjithëpërfshirëse të ngjarjeve dhe 

çështjeve. Gazetarët e ndërgjegjshëm nga të gjitha mediat dhe specialitetet përpiqen t'i shërbejnë 

publikut me përpikëri dhe ndershmëri. Raportimi nga gazetarët ngërthenë në vete shumë sfida, 

sidmos tashmë që mediat online janë avancuar dhe po vazhdojnë të evulojnë. Mirëpo detyrë e 

gazetarit duhet të jetë testimi i saktësisë së informacionit nga të gjitha burimet dhe tregoni kujdes 

për të shmangur gabimet e paqëllimshme. Pra gazetarët duhet të pranojnë që të jenë të kujdesshëm 

në identifikimin e të dyshuarve të mitur ose viktimave të vrasjeve, (Walter Kille, L. 2009). 

Raportimi etik është një proces transparence. Një raportim i duhur dhe profesional duhet të jetë 

esencial për gazetarin. Gazetari duhet të jetë i sinqertë, i saktë dhe i plotë kur japing informacionin 

e kërkuar. Shumë skenarë klinik, kërkimor dhe mësimor mund të nxisin potencialisht një tension 

natyror midis detyrimit profesional dhe preferencës/fitimit personal. Në raportim, keqinterpretimi 

si nga gabimet e lëshimit ashtu edhe nga kryerja, si dhe nga konfliktet e interesit, mund të krijojnë 

shkelje etike. Respektimi i detyrimeve dhe standardeve profesionale në Kod është thelbësor për të 

minimizuar një shkelje të mundshme etike (ASHA, 2020). 

Fusha e vrasjeve është e veçantë, gjithashtu edhe gazetarët që raportojnë këtë fushë duhet të jenë 

objektiv, interpretues dhe hetimor. Publiku ka një interes të jashtëzakonshëm për historitë e krimit 

dhe mediat online nuk mund të lejojnë t'i injorojnë ato mirëpo gjithmonë pa dëmtuar privatësinë e 

personave. Gazetari i cili mbulon fushën e vrasjeve duhet të ketë kontakte të mira në polici dhe 

departamente të tjera të administratës. Ai duhet të ketë njohuri pune për kodet penale dhe ligjin 

për shpifjen dhe çështje të tjera përkatëse.  

Raportuesi i krimit duhet të ndjekë një kod sjelljeje. Ai duhet të jetë objektiv në raportim, ai duhet 

të shmangë përdorimin e sensacionalizmit për të tërhequr vëmendjen e lexuesve. Ai nuk duhet të 

shtypë lajmet me interes publik, ai gjithashtu duhet të jetë i kujdesshëm që gjatë kësaj pune të mos 

pushtojë në mënyrë të panevojshme privatësinë e një personi. Njerëzit ndonjëherë kritikojnë 

raportimin e krimit nga shtypi. Disa gazetarë janë gjetur gjithashtu duke ndjekur standarde joetike, 

duke shkaktuar kështu shumë dhimbje dhe pikëllim për viktimat ose familjet dhe miqtë e tyre 

(Dane, n.d.). 

Qëllimi i studimit 

 

Qëllimi i këtij hulumtimi është të shihet raportimi i mediave në rastet e vrasjeve, sa respektohet 

etika mbi identitetin e viktimave duke krahasuar raportimin e disa mediave online. Ky hulumtim 

do të ketë objekt studimi mediat online, Telegrafi, Indeksonline dhe Express, përgjatë viteve 2015-

2021. 

Objektivat e studimit 

 

• Të konstatohet nëse shkelet etika nga mediat online në rastet e identifikimit të viktimave. 

• Të konstatohet cilat janë arsyet që mediat online zbulojnë identitetin e viktimës nga 

vrasjet. 

• Të specifikohet raportimi i rasteve të vrasjeve nga mediat online përgjatë viteve 2015-

2021. 

• Të hulumtohet nëse është e rregulluar me ligj zbulimi i identitetit të viktimave. 

Pyetjet kërkimore 

 

• Si e rregullon etika çështjen e raportimit të identitetit të viktimave nga vrasjet në mediat 

online 

• Cilat janë arsyet që sjellin zbulimin e identitetit të viktimave? 

• Cilat janë rastet që mediat online kanë zbuluar identitetin e viktimave përgjatë viteve 

2015-2021? 

• Si është e rregulluar me ligj mbrojtja e identitetit të viktimave? 

Metodologjia 

 

Metoda e këtij hulumtimi do të jetë Content Analysis (Analiza e përmbajtjes) të artikujve që janë 

pjesë e hulumtimit, që do të përfshijë hulumtimin e literaturës shkencore si dhe do të hulumtohen 

artikujtë të mediave online (Telegrafi, Indeksonline dhe Gazeta Express). Si dhe do të kemi 

metodën krahasuese, pasi do të bëjmë krahasimin e artikujve të mediave online mes veti, mënyren 

se si kanë raportuar, duke përfshirë këtu detajet e lajmeve. Për të plotësuar hulumtimin do të kemi 

intervista me gazetarët e mediave që kemi rast studimi në hulumtim. 

Gjithashtu, do të shikojm nenet ligjore të cilat ndalojnë publikimin e identitetit të viktimave në 

rastin e vrasjeve. 

Rëndësia e Studimit 

 

Media online tashmë ka deportuar mjaftë shumë në tregun e teknologjisë, duke i bërë kështu 

konkurencë edhe Televisionit. Mirëpo që kjo shumëllojshmëri e mediave online ka arritur edhe të 

humbë ekuilibrin e informimit të drejtë. Një çështje që po vazhdon të ndikoj negativisht në 

opinonin publik, është raportimi i viktimave nga vrasjet, duke mos ruajtur privatësinë dhe shkelur 

çdo etikë që gazetari e ka në profesionin e tij. Andaj ky hulumtim do të shpërfaq disa nga shkeljet 

që janë bërë nga mediat online dhe do të rekomandoj disa metoda për të iu ikur shkeljeve të tilla. 

